
1. Իրավական ակտի ընդունման անհրաժեշտությունը 
Սույն որոշման ընդունումը պայմանավորված է Ոռոգման համակարգերի արդիականացման ծրագրի (այսուհետ՝ Ծրագիր) շրջանակներում «Թունել Սադ Արիանա» փակ բաժնետիրական ընկերությանը (Իրանի Իսլամական Հանրապետություն) շինարարության  իրականացման թույլտվություն տալու անհրաժեշտությամբ:

2. Կարգավորման հարաբերությունների ներկա վիճակը, առկա խնդիրները և առաջարկվող լուծումը 
Ծրագրի ֆինանսավորման համար Հայաստանի Հանրապետության և Եվրասիական զարգացման բանկի միջև 16 հոկտեմբերի 2015 թվականին ստորագրվել  է ֆինանսական համաձայնագիր։ Ծրագիրը ներկայումս գտնվում է ընթացքի մեջ և Ծրագրի բաղադրիչներից մեկով  նախատեսված է վերականգնել ՀՀ Արարատի, Արմավիրի, Արագածոտնի, Կոտայքի և Տավուշի մարզերի տարածքում գտնվող որոշ  մայր և երկրորդ կարգի ոռոգման համակարգերի առավել քայքայված  հատվածները: 
Ընտրված համակարգերը ներկայումս գտնվում են  տեխնիկապես խիստ քայքայված վիճակում, որի արդյունքում ոռոգման համար բավարար ծավալի ջուր ապահովելու համար, սպառվում է նախատեսվածից ավել էլեկտրաէներգիա, կատարվում շահագործման և պահպանման լրացուցիչ ծախսեր և այլն։
Վերականգնման արդյունքում ընտրված համակարգերում կբարձրանա անվտանգության մակարդակը, կնվազի ջրի կորուստները, կտնտեսվի էլեկտրաէներգիայի,  շահագործման և պահպանման ծախսերը, կավելանան ոռոգելի հողատարածքները, կբարձրանա տնտեսական արդյունավետությունը, կնվազի ոռոգման ջրի կորուստները ինչը դրական ազդեցություն  կունենա շրջակա բնակավայրերի ոռոգման համար և այլն։
Վերականգնման շինարարական աշխատանքների  համար անցկացվել է «Ոռոգման համակարգերի արդիականացման ծրագրի մայր և երկրորդ կարգի ջրանցքների վերականգնում (երեք լոտով)» No; ISMP/ICB/CW-17/001 միջազգային մրցույթը, որի արդյունքում «Թունել Սադ Արիանա» փակ բաժնետիրական  ընկերությունը բոլոր երեք լոտով ճանաչվել է հաղթող, քանի որ վերջինիս մրցութային առաջարկը ճանաչվել է մրցութային փաստաթղթերին էապես համապատասխանող, բավարարել է որակավորման չափանիշներին և հանդիսացել  է ամենացածր գնահատված գին առաջարկած ընկերությունը, մասնավորապես՝
· Լոտ 1՝ «Գողթի ջրանցքի, Քասախի ոռոգման համակարգի ձախ և աջ ճյուղերի, Դվինի ջրանցքի, Արտաշատի ջրանցքի N49-ի բաժանարարի, Ոսկևազի մայր ջրանցքի, Զեյթուն-Հաղթանակ պոմպակայանի 2-րդ աստիճանի ձախ ճյուղի ջրանցքի և Զեյթուն-Հաղթանակ պոմպակայանի 3-րդ աստիճանի ձախ ճյուղի ջրանցքի վերականգնում» ISMP/ICB/CW-17/001-1 պայմանագիրը՝ 552,510,721.33 ՀՀ դրամ ընդունված պայմանագրային արժեքով; 
· Լոտ 2՝ «Մրգաշատի ջրանցքի վերջնամասի, Մարգարայի ջրանցքի, Ստորին Հրազդան ջրանցքի 2-րդ հերթի 5-րդ ճյուղի, Հացիկի 10-րդ բաժանարարի և Թալինի մայր ջրանցքի Ռ-4, Ռ-6, ՄՏ-3, ՄՏ-7 բաժանարարների վերականգնում» ISMP/ICB/CW-17/001-2 պայմանագիրը՝ 1,011,298,283.77 ՀՀ դրամ ընդունված պայմանագրային արժեքով; և 
· Լոտ 3՝ «Սայաթ Նովա, Արբաթ և Շահ-արխ ջրանցքների, Արաքս-Ջրառատի պ/կ և Առատաշենի պ/կ հեռացնող ջրանցքների, Արեգի ջրանցքի վերականգնում» ISMP/ICB/CW-17/001-3 պայմանագիրը՝ 995,526,865.29 ՀՀ դրամ ընդունված պայմանագրային արժեքով:
Մրցույթի առաջարկների գնահատման զեկույցը և պայմանագրերի շնորհման առաջարկությունը ուղարկվել է ԵԶԲ-ին որից հետո՝ 30 մարտի 2020թվականին ԵԶԲ-ից ստացվել է  «պայմանագրերի շնորհման» գրություն-հաստատումը, իսկ 31 մարտի 2020թվականին Հայաստանի տարածքային զարգացման հիմնադրամի կողմից «Թունել Սադ Արիանա» փակ բաժնետիրական ընկերությանը ուղարկվել է  «պայմանագրերի շնորհման» ծանուցում («Ընդունման նամակ»)։
	Վերոնշյալ գործընթացի հաջորդ փուլը ենթադրում է շինարարական աշխատանքների պայմանագրերի կնքումը, սակայն մինչ այդ անհրաժեշտ է լուծել «Թունել Սադ Արիանա» փակ բաժնետիրական ընկերության շինարարության  իրականացման թույլտվություն հարցը։
 Համաձայն «Լիցենզավորման մասին» ՀՀ օրենքի 7-րդ հոդվածի 6.1-ին մասի  օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում։ Համաձայն «Լիցենզավորման մասին» ՀՀ օրենքի  43-րդ հոդվածի 2-րդ մասի աղյուսակի 17-րդ բաժնի 3-րդ կետով շինարարության իրականացումը  ՀՀ-ում հանդիսանում են լիցենզավորման ենթակա գործունեություն: 
Հաշվի առնելով այն հանգամանքը, որ «Թունել Սադ Արիանա» փակ բաժնետիրական ընկերությունը շիրնարարության իրականացման (ջրային ոլորտ) լիցենզիան (Կապալառուի որակավորման վկայագիր) ստացել է Իրանի Իսլամական Հանրապետությունում, անհրաժեշտ է ստանալ ՀՀ կառավարության թույլտվությունը ՀՀ-ում համապատասխան գործունեություն իրականացնելու համար:
	Հիմք ընդունելով վերոգրյալն, առաջարկվում է «Թունել Սադ Արիանա» փակ բաժնետիրական ընկերությունը թույլատրել Իրանի Իսլամական Հանրապետությունում ստացած  լիցենզիայի (Կապալառուի որակավորման վկայագիր)  հիման վրա Ծրագրի շրջանակներում իրականացնել «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի 17-րդ բաժնի 3-րդ կետով նախատեսված գործունեություն՝ շինարարության իրականացում։

3.Ակնկալվող  արդյունքը
	Իրավական ակտի ընդունման արդյունքում «Թունել Սադ Արիանա» փակ բաժնետիրական ընկերությունը հնարավորություն կունենա վերոնշյալ պայմանագրերի շրջանակներում շինարարական աշխատանքներն իրականացնել ՀՀ-ում գործող օրենսդրության պահանջներին համապատասխան։

4.Նախագծի մշակման գործընթացում ներգրավված ինստիտուտները և անձինք
[bookmark: _GoBack]Սույն նախագիծը մշակվել է ՀՀ տարածքային զարգացման  և ենթակառուցվածքների  նախարարության և  Հայաստանի տարածքային զարգացման հիմնադրամի կողմից: 
